
KOMISARIOTZA, IKERKETA ETA ESPARRU POLITIKOA

Katerina Gregosen lantegia

Demokrazia, eskubideak, kolonialismoaren ondarea, historiografia, ezabatutako narrazioak eta 
adierazpen-askatasunaren mugak edo errefuxiatuen krisia bezalako gai politiko eztabaidagarriak 
aztertuz, ordezkaritza arazoak eta metodologia-estrategiak aztertuko dira lantegi honetan, hain 
zuzen ere esparru politikoa ikuspegi kritikotik, ikerketan oinarritutako ikuspegitik eta prozesuak 
oinarritzat hartuta komisariotzeari dagokionez. Halaber, sozialki zein politikoki konpromisodun 
jardunbideak ere aztertuko ditu modulu honek, ikerketa praxi artistikoan eta ikusgarritasunean 
islatzeko modu ezberdinak, baita komisariotzari dagokionez, edukia nola antolatu eta bitartekotza 
nola ezartzen den ere. Johan Grimonprez eta Adelita Husni-Bey artistei gonbitea luzatu die 
Gregosek, horiek ere lantegian bere ekarpena egin dezaten. Grimonprezek bere ikuspegi berezi 
eta propioa eskainiko du ikerketari, zinemari eta politikari buruz; Husni-Beyk, berriz, pedagogia 
eta performance-era erradikalak oinarritzat hartzen dituen ikuspegia eskainiko du.

Azaroaren 14a, astelehena

Goizean: Katerina Gregos

1. ESPARRU POLITIKOA KOMISARIATU

Azken 15 urtetan, Katerina Gregosen komisariotza jardunbideak artearen eta politikaren arteko 
harremana aztertu du, bereziki azpimarratuz demokrazia, giza eskubideak, kapitalismoa, krisia 
eta ekoizpen-zirkuitu globalen aldaketa bezalako gaiak. Lantegi honetan, Gregosek kasu praktiko 
batzuk aurkeztuko ditu. Horietan guztietan, bere erakusketek gai politiko garrantzitsuak jorratu 
ditu, besteak beste: adierazpen-askatasunaren mugak eta errefuxiatuen krisia, era horretan, 
sozialki eta politikoki konprometitutako komisariotzaren barne dauden metodologiak aztertuz. 
Ildo horretan, nola ulertzen dugu esparru politikoa? Zein dira komisariotza kritikoaren barne 
dauden ardurak? Nolako independentzia-maila izan dezakete mundu artistiko zabaleneko egitura 
eta hierarkiek sozialki eta politikoki konprometitutako komisariotza independentearen aurrean?

Arratsaldean: Johan Grimonprez

2. ARTISTAREN ETA TERRORISTAREN IRUDIA

Erantzun beharreko galdera nagusia honako hau izango litzateke: “Norena da historia?”. 
Gimonprezen H-I-S-T-O-R-Y (1997) film garrantzitsuan agertzen diren gaiak aztertuko dira lantegi
honetan. Modulu honetan artxiboaren metodologia aztertuko da, bai artistak berak erabilitakoa bai
komunikabide-korporazio nagusiek erabilitakoa ere. “Norena da historia? Galderak bestelako 



galderak egiten laguntzen digu, esaterako: Nork du sarbidea narraziora eta joko politikora? Nor 
isiltzen dute eta uzten dute historiatik kanpo? Politikaren, poesiaren, narrazioaren, iruzurraren, 
gezurren eta narratzailearen edota gerra-tresna edo terrorista-irudi gisa (beste muturrean) 
erabiltzen diren komunikabideen arteko konplizitatearen arteko mugak ere aztertuko dira modulu
honetan. 

Azaroaren 15a, asteartea

Goizean: Johan Grimonprez

3. AGIAN, ERREALITATEAN, ZERUA BERDEA ETA GU DALTONIKOAK GARA: 

Esparru globala eta esparru intimoa elkarren artean lotuz komunikabide nagusiak nola osatzen 
diren aztertuko du modulu honek, hain zuzen ere “besteen” ideiaren eta beldurra ezartzearen 
bidez. Zorionaren kontsumitzaileak ginen, baina gaur egun beldurraren kontsumitzaile bihurtu 
gara. Grimonprezen DOUBLE TAKE (2009) [Hartze bikoitza] filmean ageri diren gaian oinarritzat
hartuta, Freudek harrigarritasunari buruzko obra aztertzeko erabiltzen duen ikuspegi bikoitzaren 
sintomak aztertzen ditu, baita beldurraren proiekzioa ere, hain zuzen ere Hitchcocken filmen 
bidezko ereduz adierazten dena; bertan, amodio-istorioak histeria maskulino gisa agertzen baitira 
(esaterako, Vértigo, North by Northwest), edota beldurraren kultura areagotuz, zehazki telebistak 
gerra hotzaren ikuskizuna igortzeko moduaren bidez. Gai honetan, non du bere lekua Hitchcock 
bezalako zuzendari konbentzional batek? Nola gorde daiteke narrazio (politikoa) egile gisa?

Arratsaldean: Johan Grimonprez

4. BESTE BAT IZATEA DA BIZITZEA

Modulu honek elkarrizketaren eta ondasun komunen gaia sakonduko du hegemonia politikoa 
zabaltzen ari den pribatizazioaren gurtuaren aurrean, hain zuzen. Mahmoud Darwish palestinar 
poetak hau esan zuen behin: “Amodioaren aldea hautatzen du poesiak. Amodio-poesiak idazten 
ditut amodio-poesia horiek idaztea galarazten duten baldintzak ongi jasaten ditudalako". 
Gimonprezen hirugarren eta azken moduluak SHADOW WORLD (2016) [Itzalen mundua] 
pelikulan ageri diren gaiak aztertuko ditu: gerraren pribatizazioa gure krisi politikoaren sintoma 
gisa, hain zuzen ere ondasun komunen eredu berria hautabide potentzial gisa ezartzeko 
hausnarketaren aurrean. Raymond Tallis neurozientzialariak egindako galdera hau izango 
litzateke abiapuntua: “Norberak zergatik ezin dio bere buruari kilimarik egin?". Galdera hori 
erabiliko da abiapuntu gisa, hain zuzen ere erkidegoari buruz hitz egiteko.

Azaroaren 16a, asteazkena

Goizean: Katerina Gregos



5. IKERKETA ARTISTIKOA ETA HISTORIAREN BERPIZTEA

Azken urte hauetan, historia errekuperatzeko ekimenaren barne, goraldi handia egon da ikerketan
oinarritutako jardunbidean, hain zuzen ere sozialki eta politikoki konprometitutako ekimenetan; 
hau da, "historiaren amaiera" izenekoari aurre egin eta historiografia zuzendua sustatzeko, era 
horretan, kolektibo baztertu eta zigortuak sustatuz eta ohiko narrazio historiko nagusiekin 
zerikusirik ez duten historia alternatiboak bultzatuz. Artistak eta komisarioak elkarrekin nola lan 
egiten duten aztertuko lantegi honek, era horretan, narrazioak lehen planora eramateko. Zein 
puntutan egiten dute bat ikerketak, eduki-ekoizpenak eta estetikak? Zein dira dokumentu zein 
fitxategiak artelan bihurtzeko erabiltzen diren metodologiak?

Arratsaldean: Adelita Husni-Bey

Adelita-Husni Bey artistak proposatutako hiru moduluek ildo jakin bat ezarriko dute ikasleek 
prozesuan oinarritutako lankidetza-jardunbideko gai garrantzitsuak azter ditzaten, betiere 
hezkuntza erradikaleko metodologia eta historiei arreta emanez. Modulu honetan irakurketak eta 
proiekzioak egingo dira, baita Augusto Boalen “Zapalduaren antzerkia” metodoan oinarritutako 
antzerki-ariketak ere. Francesc Ferrerren eta Guardia Eskola Modernoko artxiboak aztertzeko 
aukera izango dute partaideek. Horrez gain, Bell Hooks, Paulo Freire eta teoria anarkokolektibista 
goiztiarra ezagutzeko aukera ere izango dute.

6.  AHAZTEAREN DISKURTSOA: PEDAGOGIAN, ZER DA HEZKUNTZA ERRADIKALA?

Lehenengo modulu honetan hezkuntza erradikalaren inguruko oinarrizko ideiak aztertuko dira; 
betiere pedagogia-eredu erradikalen historia, metodo eta erabilera-adibideak erabiliz. Husni-Beyk 
bere Postcards from the Desert Island [Postalak uharte huts batetik] (2012) eta I want the Sun I 
want [Nahi dudan eguzkia nahi dut] (2011) proiektuak erabiliko ditu. Bi proiektuetan lantegiak 
egiteaz gain, Frantziako eskola esperimentaletan pelikulak filmatu zituen. Gai hauei buruz hitz 
egiteko abiapuntu gisa erabiliko da material hori.

7. AHANZTEKO METODOA: ZEIN PROZESU ZEHATZ ERABILTZEN DIRA 
PROZESUETAN OINARRITUTAKO LANKIDETZA JARDUNBIDEETAN?

Pedagogia-jardunbide gisa diskurtsoa, zaintza-lanak eta ukimena aztertuko ditu modulu honek. 
Agency: Games of Power [Agentzia: botere-jokoak] (2015), herritarretan oinarritutako lantegi eta 
film bat eta Story of the Heavens and our Planet [Zeruen eta gure planetaren historia] (2007), 
aktibistek tratamendu-esparruetan izandako bizitza azaltzen duen lana oinarritzat hartuta, espazio
politiko aurrefiguratiboen barne dauden irudiztapen lanetan jarriko du arreta moduluak, hain 



zuzen ere zaintza-lana bezalako kontzeptuen bidez, baita ahozkoak ez diren ikaskuntza-metodoen 
bidez, esaterako, ukimena, zehazki, antzerki-ariketen bidez.  

Arratsaldean: Adelita Husni–Bey

8. ERANTZUKIZUNARI, IKUSGARRITASUNARI ETA LANKIDETZARI BURUZKO 
GAIAK: JARDUNBIDEAN OINARRITUTAKO LANKIDETZAN, ZEIN ELEMENTUK 
OSATZEN DUTE ESPARRU POLITIKOA?

Mintegi honek Husni-Beyren bi proiektu izango ditu hizpide: After the finish line [Helmugaren 
ondoren] (2015), kirol lehiakorretan jarduten duten nerabe talde batekin batera egindako lantegi 
eta film bat; eta the Convention of the Use of Space [Espazioaren erabilerari buruzko konbentzioa] 
(2015-indarrean), espazioaren erabilerari buruz modu publikoan osatutako lege-agiri zirriborro 
bat. Modulu-multzoko hirugarren eta azken lantegi honek horrelako jardunbidearen eta 
komisariotzaren inguruko gai garrantzitsuei erantzunak emateko ahalegina egingo du: esaterako 
“nor da ekoiztutako kultura eta finantza-kapitalaren onuradun?”. “Zein oztopo sortzen dituzte 
erakundeen denbora-mugek prozesuan oinarritutako lanean?” “Jardunbide horren barne, nola 
osatzen da esparru politikoa?"

Azaroaren 18a, ostirala

9. ZERTARAKO BALIO DU ARTEAK? ARTEAREN PAPER SOZIALARI BURUZKO 
HAUSNARKETAK ETA ONDORIOAK.

Azken urtetan eztabaida handia egon da sozialki eta politikoki konprometitutako jardunbide 
artistikoaren helburuen eta funtzioaren inguruan. Askotan suposizio inplizitu bat egoten da, 
arteak gizartearentzako nolabaiteko “erabilera” bat eduki behar duela esanez, eta nolabait, 
“mundua aldatzen” lagundu behar duela. Arteak, aktibismo gisa, artearen lanaren mugen 
inguruko galderak egin ditu; eta artea zein publiko-motari zuzentzen zaion ere galdetu du 
(“bihurtuei predikatzearen” arazoak). Arteak egin behar duenari edo egin behar lukeenari buruzko
eztabaida sortuko du modulu honek, baita egin behar ez duenari edo egin behar ez lukeenari 
buruz ere.

Johan Grimonprezen obra, kritikak txalotutakoa, jardueraren eta teoriaren, artearen eta 
zinemaren, zein dokumentalaren eta fikzioaren arteko mugen artean dago kokatuta, eta beraz, 
ikusleari ikuspegi bikoitza eskatzen dio. Gaur egungo komunikabideen arkeologiak informatuta, 

du bere obrak. Gure sublimotasun garaikidea zalantzan jartzen du, elkarrizketa sozial zein 

Adelita Husni-Bey. Hiri azterlanen esparruan, eredu pedagogiko kolektibo eta ez-lehiakorrak 
erabiltzean arreta jartzen duten lantegi, mintegi, argitalpen, irrati-programa, artxibo eta 
erakusketak antolatzen ditu Adelita Husni-Beyk.  Artista eta pedagogo gisa 10 urte hauetan 
egindako ibilbidean zehar, aktibistekin, legelariekin, eskolako ikasleekin, olerkari hiztunekin, 
ikasleekin eta irakasleekin lan egin du Adelitak, kolektibotasunaren konplexutasuna askatuz; era 
horretan, orain ikusi ezin izan den ontasun bat azpimarratzeko: elkarren arteko zorra dugula.  
Honako proiektu hauetan parte hartu du: Undiscovered Worlds [Aurkitu gabeko mundiak], the 
New York High Line, 2015; Really Useful Knowledge [Ezagutza Oso Erabilgarria], Museo Reina 

eginez], Gasworks, 2012, bestelako erakusketa kolektiboen artean. Duela gutxi, San Frantziskoko 
Kadist Foundation fundazioko atleta gazte batzuekin film bat ekoiztu du, Movement Break 
[Mugimenduaren atsedenaldia] banakako erakusketaren barne. Gaur egun Visible Prize sarirako 
izendatu den proiektu bat garatzen ari da: “Convention on the Use of Space” [Espazioaren 
erabilerari buruzko konbentzioa], espazio publikoei eta hiri espazioen banaketari buruzko lege 
dokumentu publiko baten zirriborroa. 2016. urtean Graham Foundation fundazioaren beka jaso 
du eta 2012. Urtean Whitney Independent ikasketa-programako partaide izan zen.


